
23 मार्च, 2018 को उत्‍तरार्थ
विषय: कृषि संबंधी संकटों पर राष्ट्रीय सम्मेलन
3231. श्री के॰ आर॰ अर्जुननः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि सरकार ने कृषि संबंधी संकटों पर चर्चा करके स्थायी समाधन का पता लगाने के लिए दो दिवसीय राष्ट्रीय सम्मेलन का आयोजन किया है;

(ख) यदि हां, तो तत्संबंधी ब्यौरा क्या है; और
(ग) सम्मेलन में क्या चर्चा हुई तथा उक्त सम्मेलन में खेती संबंधी आपदाओं का समाधन करने हेतु सहभागियों ने कौन-कौन से सुझाव रखे?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) से (ग): राष्‍ट्रीय कृषि विज्ञान कॉम्‍पलैक्‍स, नई दिल्‍ली में 19-20 फरवरी, 2018 को ‘’कृषि- 2022-किसानों की आय दोगुनी करना’’ विषय पर एक राष्‍ट्रीय सम्‍मेलन आयोजित किया गया था जिसमें किसानों, किसान संगठनों, वैज्ञानिकों, अर्थशास्‍त्रियों, शिक्षाविदों, व्‍यापार एवं व्‍यवसाय संगठनों, नीति निर्माताओं तथा केन्‍द्र एवं राज्‍य सरकारों में सेवारत तथा सेवानिवृत्‍त अधिकारियों ने भाग लिया। सम्‍मेलन के दौरान मुख्‍य विषय उचित सिफारिशों पर आम सहमति बनना था जो वर्ष 2022 तक किसानों की आय दोगुनी करने के लक्ष्‍य को पूरा करें तथा देश में किसानों के लाभ हेतु प्रायोगिक समाधान प्रस्‍तुत करें। सम्‍मेलन के दौरान प्राप्‍त कुछ सुझाव मिशन मोड में अपशिष्‍ट से धन अर्जन, शीत श्रृंखला सहित फसलोपरांत अवसंरचना को प्रोत्‍साहित करना, संविदा खेती को संवर्धित एवं प्रोत्‍साहित करना, एक राष्‍ट्र एक मण्‍डी का व्‍यापक कार्यान्‍वयन, 22000 ग्रामीण हाटों को ग्रामीण कृषि मण्‍डियों में (ग्राम) अपग्रेड करना, किसान उत्‍पादक संगठनों, सहकारी समितियों को प्रोत्‍साहित करना, वेयरहाउस रसीदों को सुनिश्‍चित करना, कृषि उत्‍पाद के रूप में इमारती लकड़ी/बांस सहित कृषि वानिकी उत्‍पाद को अधिसूचित करना, मॉडल राज्‍य/संघ राज्‍य क्षेत्र कृषि उत्‍पाद एवं पशुधन विपणन (संवर्धन एवं सुविधा) अधिनियम, 2017 को खुले मन से अपनाना आदि हैं।
******* 
